Мәжіліс депутаты Б. Ізмұхамбетовтың
Қазақстан Республикасы Премьер-Министрі
Б.Ә. Сағынтаевқа депутаттық сауалы


Құрметті Бақытжан Әбдірұлы!

Соңғы кездері Каспий теңізінің жағалау және су басу аумағында, мемлекеттік органдармен апатты ұңғымалардан мұнайдың ағу фактілері жиі тіркеліп отыр. Жер қойнауын пайдаланушылардың келісімшарт аумақтарында оқшаулау-жою және рекультивациялау жұмыстары қажетті көлемде жүргізілмеуде.                       
 Қазақстан Республикасы Инвестициялар және даму министрлігінің Геология және жер қойнауын пайдалану комитеті 2010 жылы Каспий теңізінің су басу аумағында мұнай және гидрогеологиялық ұңғымаларға жүргізген тексеру жұмыстары барысында 836 мұнай ұңғымаларын анықтап, оның 89-ы апатты жағдайда болып танылған.
Бүгінгі күні Қазақстан Республикасының Энергетика министрлігінің мәліметі бойынша «Қазмұнайгаз» Ұлттық Қомпаниясы» Акционерлік қоғамы және «Эмбамұнайгаз» Акционерлік қоғамының келісім-шарттық аумағында              14 мұнай ұңғымасы ғана  тығындалуды қажет етеді.
Көтеріліп отырған мәселенің маңыздылығын ескере отырып келесі сұрақтарға жауап беруіңізді сұраймыз:
1) Апаттық жағдайдағы ұңғымалардың саны дұрыс па?
2) Егер дұрыс болса қалған ұңғымалар кімге тиесілі? Ұңғымалардың иесі анықталған ба, анықталмаса қашан анықталады?
3) Бұл ұңғымаларды кім, қашан тығындайды?
4) Осы ұңғымалардың бірінде иесі анықталғанға дейін теңізге мұнай ағып, апат келтірсе кім жауап береді?
Депутаттық сауалды қарастыру нәтижелерін және қабылданған шараларды заңнамамен белгіленген мерзімде жазбаша хабарлауды сұраймыз.



	          Құрметпен,              
          ҚР Парламенті 
          Мәжілісінің депутаттары                                               

